
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը. ՀՀ կառավարության վերը նշված որոշման նախագծի (այսուհետ` Նախագիծ) ընդունումը պայմանավորված է ՀՀ 2023 թվականի պետական բյուջեի 1003 ծրագրի «11006․Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացում» միջոցառման գծով չծախսված գումարների հաշվին ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդը համալրելու և ըստ առաջնահերթությունների ծախսելու անհրաժեշտությամբ:
     2. Ընթացիկ իրավիճակը և խնդիրները. ՀՀ 2023 թվականի պետական բյուջեի 1003 ծրագրի «11006․Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացում» միջոցառման գծով նախատեսվել է 5․0 մլրդ դրամ, որից 19․05․2023թ․ դրությամբ փաստացի ֆինանսավորումը կազմել է 160.0 մլն դրամ և մինչև տարեվերջ նախատեսվում է ծախսել 240.0 մլն դրամ։ Խնդիրը կայանում է նրանում, որ 2023 թ․ պետական 1139 ծրագրի 11001. «ՀՀ կառավարության պահուստային ֆոնդ» միջոցառման գծով նախատեսված գումարները բավարար չեն՝ հաշվի առած ընդունված ՀՀ կառավարության որոշումների և շրջանառվող նախագծերի պարտավորությունները: Մյուս կողմից 2023թ․ մայիսի 4-ին Առողջապահության համաշխարհային կազմակերպության արտակարգ իրավիճակների կոմիտեի հանդիպման ընթացքում ԱՀԿ գլխավոր տնօրենի հայտարարության համաձայն COVID19-ին այլևս չի հանդիսանում համաշխարհային առողջապահական արտակարգ իրավիճակ, Նախագծով նախատեսվում է COVID19-ի գծով նախատեսված գումարների հաշվին համալրել ՀՀ կառավարության պահուստային ֆոնդը՝ 4․6 մլրդ դրամով։ 
      3. Տվյալ բնագավառում իրականացվող քաղաքականությունը. Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4. Կարգավորման նպատակը և բնույթը. Նախագծի նպատակն է ՀՀ կառավարության 2022թ. դեկտեմբերի 29-ի N 2111-Ն որոշման մեջ ավելացնել 1139 ծրագրի «11001. ՀՀ կառավարության պահուստային ֆոնդ» միջոցառման գծով  տարեկան գումարը 4.6 մլրդ դրամով: 
5. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ ֆինանսների նախարարության կողմից և նախագծի մշակման գործընթացում այլ ինստիտուտներ և անձիք չեն ներգրավվել: Հասարակությունը սույն որոշման նախագծմանը նույնպես չի մասնակցել:


ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում փոփոխություն չի առաջանա:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Նորմատիվ իրավական ակտերի  մասին» ՀՀ օրենքը, «Հայաստանի Հանրապետության 2023 թվականի պետական բյուջեի մասին» ՀՀ օրենք և ՀՀ կառավարության 2022 թվականի դեկտեմբերի 29-ի  N 2111-Ն որոշումը:
